
Senat Sport  

Nahazo filoha vaovao dia i Yadjh Ny Aina

Andriamatoa Yadjh Ny Aina filoha vaovaon’ny Senat Sport.

Nahazo filoha vaovao hi-
tantana azy mandritra ny
roa taona ny Senat Sport,
ao amin’ny Antenimieran-
doholona Malagasy etsy
Anosikely. Tontosa tamin’
ny alatsinainy 20 martsa
2023 lasa teo ny fifidia-
nana, nanoloana ny mpi-
tantana an’izany rafitra
izany, ka lany ho filoha ta-
min’izany tamin’ny sala-
nisa 80 % Andriamatoa
Yadjh Ny Aina, izay mpi-
tantana ny Asief Volley-
ball tao amin’ity andrim-
panjakana ity. Nisaoran’ity
filoha vaovao ity mano-
kana, tamin’ny firesadre-
sahana nivantana taminy
taorian’ny nahavoafidy azy
io, ireo nandray anjara ta-
min’izany fifidianana iza-
ny izay nahalany azy.
Isaorany ihany koa ny
mpikambana ao amin’ny
birao maharitra ary koa
ireo loholona rehetra ao
amin’ny Senat, nanampy

tamin’ny fanatontosana
an’izany. Nambarany fa
ireto zavatra ireto no ho
vaindohan-draharahany
sy ny ekipany, amin’izao
fitantanana vaovaon’ny
Senat Sport izao : 1°-Tsy
maintsy hapetraka ao
amin’ny Senat ny rafitra
C2S “Club Sport Santé”,
izay hiarahana miasa
amin’ny MJS “Ministère
de la Jeunesse et du
sport Malagasy”, ka ny

tana, satria ao anatin’ny
vatana salama no hahafa-
hana miatrika ny asa tsa-
ra ara-dalàna. 3°-Ny han-
draisan’ny Senat Sport
amin’ny “Championnat re-
gional” sy “Championnat
National” Asief, izay ho
tontosaina eto Antanana-
rivo sy any Toamasina, ka
hanohizana ny vokatra
tsara azon’ny ekipan’ny
Senat Asief, tamin’ny fifa-
ninanana natao tamin’ny
2022 lasa iny. Marihana fa
feno 20 taona katroka
amin’ity taona 2023 ity ny
Senat Sport, ka hisy het-
sika samihafa hanamari-
hana an’izany, toy ny
fifaninanana fanatanja-
hantena, fampirantiana :
“exposition”, sy alim-pan-
dihizana, hoentina hana-
marihana an’izany, izay
hatomboka amin’ny vo-
lana mey 2023 ho avy
izao.

Rainilita

"Fa ny fanomezam-pahasoavana sy ny fiantsoan'Andriamanitra dia tsy misy hanenenany."

Romana 11:29

Ny TeNy FiaiNaNa

Orange Pro-League 2022-2023 

Hilalao ao amin’ny kianjany amin’izay ny Fosa Juniors Fc

Kianja Rabemananjara Mahajanga nasiam-panavaozana.

Ho tontosaina amin’ny fa-
ran’ity herinandro ity ny
andro faha-12 amin’ny fi-
faninanana baolina kitra,
“Orange Pro-League
2022-2023”, ka hisonga-
dina ny hilalaovan’ny eki-
pan’ny Fosa Juniors Fc
ao amin’ny kianja Rabe-
manjara Mahajanga amin’
izay, rehefa tsy afaka nila-
lao tao noho ny fanatsa-
rana natao niaraka tamin’
ny FIFA, an’ity kianja ity
ny tany an-toerana. Voa-
tokana tamin’ny 03 mar-
tsa 2023 lasa teo izany
fanatsarana izany, ka izao
hisokatra amin’ny fifani-
nanana baolina kitra izao

indray, ity kianja manan-
tantara ity. Fandaharan-
dalao rehetra izay samy
hanomboka amin’ny 14:30

avokoa : Vondrona “Con-
férence Nord” sabotsy 01
aprily 2023 : As Fanala-
manga # Ajesaia (kianja

“Barikadimy Stadium Toa-
masina”), Alahady 02
aprily 2023 : Uscafoot #
Cosfa (kianja monisipaly
Alarobia), Fosa Junior Fc
# Tffc (kianja Rabema-
nanjara Mahajanga), Von-
drona “Conférence Sud”
Alahady 02 aprily 2023 :
Zanakala Fc # Elgeco
Plus (kianja “Stade Mo-
derne Ampasambazaha
Fianarantsoa), 3Fb To-
liara # Jet Kintana (kianja
Maître Kira Andaboly To-
liara), Cffa # Dato Fc
(kianja Elgeco Plus Sta-
dium By-Pass).

Rainilita

BAreA AN’i MAdAgASikArA

Nametra-pialana mialoha ihany ny mpanazatra dupuis

Ny mpanazatra ny Barea nametra-pialana, Nicolas Dupuis.

N
ametra-pialana mi-
aloha ihany ny mpa-
nazatra ny Barea

an’i Madagasikara Nico-
las Dupuis, raha amin’ny
volana septambra izy vao
saika hiala tsy ho mpana-
zatra intsony, tao ao-
rian’ny faharesena tany
Cameroun ny herinandro
teo, nanoloana ny eki-
pam-pirenen’i Centrafri-
que, no nilazany io fana-
pahan-keviny io, izay efa
nandrasan’ny maro. Nam-
barany fa:”tsy hiandry
amin'ny volana septam-
bra aho satria tokony efa
hiasa sy hanomana ireo
lalao manaraka izay mpa-
nazatra hisolo ahy.” araka
ny nambarany. 
Fa momba ny ekipam-
pirenena Malagasy ny

Barea, mbola lavon’ny
“Fauves du Centrafrique”
2-0 indray, ny Barea de
Madagascar tamin’ny la-
lao miverina nifanandri-
nany tamin’ny « Les
Fau-ves du Bas-Oubangui
Cen- trafrique » tany

Douala Cameroun
tamin’ny alatsinainy 27
martsa 2023 teo. Lalao
tafiditra amin’ ny andro
faha-4 ny fifanin-tsanana
hahazoana miatrika ny
CAN Côte d’Ivoire 2023 .
Mbola niantoka ny fandre-

sen-dry zareo Centra-
frique tamin’izany ilay lo-
halaharany Mafouta,
izay nampiditra an’ireo
baolina roa matiny ireo in-
dray. Vita hatreo ny fa-
nantenan’ny Barea de Ma-
dagascar hiatrika ny CAN
2023, satria mbola mitana
ny rambony hatrany izy
ao amin’ny vondrona E
misy azy, izay efa lalao
roa sisa hamaranana ny
fifanintsanana hatao ao.
Dia ny CAN 2025 sy ny
MONDIAL 2026 tsy misy
Nicolas Dupuis indray
izany izao no ho banjininy.
Azo ambara fa tsy na-
homby intsony ny tetikady
nitondran’ity mpanazatra
ity ny ekipan’ny Barea
taorian’ny Can 2019.

Rainilita

NY VALOSOA sy Mahaliana

Ny tanànan’i Voloina 
distrikan’i Maroantsetra

faritra Analanjirofo

Saka fo  Ny Va loso a  

Saosisy sy haricot vert indray, no Sakafo eto

amin’ny gazetinao androany. Atao ritra izany. Tsara

raha hasiana lasary tômaty, na lasary voatabia mia-

raka aminy. Dia mazotoa homana tompoko.

NY VALOSOA sy Mahasoa

Jus manala fahakizintinana
Jus manala fahakizintinana indray, no Mahasoa eto

amin’ny gazetinao androany. Mixer-na ny karaoty, ny

celeri, ary ny ampongabendanitra. Sotroina ilay ma-

raina vao mifoha iny.  

Ny tanànan’i Voloina distrikan’i Maroantsetra faritra
Analanjirofo indray, no Mahaliana eto amin’ny gazeti-
nao androany. Renivohitry ny kaominina Voloina ity ta-
nàna ity, iray amin’ireo kaominina miisa 12 mandrafitra
ny distrikan’i Maroantsetra. Iva toerana izy satria amo-
ron-dranomasina, 9 m ny
haavony miohatra amin’ny
ranomasina. Manamorona
ny Helodranon’i Antongil ny
tanànan’i Voloina. Vokatra
any ny vary, ny jirofo, ny la-
vanila. Ahitana mpanjono
koa any Voloina.

tanjona amin’izany dia ny
hahafahan’ireo mpiasa ao
amin’ny Senat izay tsy
afaka hiakatra kianja, ha-
natanteraka fampiasam-
batana ao am-piasana
(manao Zumba in-droa
isan-kerinandro, na fihet-
sehana “mouvement” hafa
ihany koa). Efa nahazo-
ana fankatoavana tamin’
ny Drh ao amin’ny Senat
ireo. 2°-Ny hahazoan’ireo
mpiasa mampiasa va-


